
Atrikrita Shivacharanavandana

અત્રિકૃતા શિવચરણવન્દના

પાવિતોઽસ્મિ મહાદેવ પ્રસન્નોઽસિ યતો મમ ।
ઇતોઽપ્યભીષ્ટમન્યન્મે કિમસ્તિ કરુણાનિધે॥ ૮૫॥
યદ્વિષ્ણુનેત્રભ્રમરાલીઢં તે પદપઙ્કજમ્ ।
મયા દૃષ્ટં મહાદેવ કિમભીષ્ટમતઃ પરમ્॥ ૮૬॥
યત્સિદ્ધહૃત્પઙ્કજગં તવ પાદાબ્જમુત્તમમ્ ।
મયા દૃષ્ટં મહાદેવ કિમભીષ્ટમતઃ પરમ્॥ ૮૭॥
યદ્ધ્યાતં યોગિવર્યસ્તે પાદમદ્મમભીષ્ટદમ્ ।
મયા દૃષ્ટં મહાદેવ કિમભીષ્ટમતઃ પરમ્॥ ૮૮॥
વિષ્ણુનેત્રાર્ચિતં   યત્તે પદદ્વન્દ્વમનુત્તમમ્ ।
મયા દૃષ્ટં મહાદેવ કિમભીષ્ટમતઃ પરમ્॥ ૮૯॥
યત્તે શ્રુતિશિરોરત્નં ચરણદ્વન્દ્વમુત્તમમ્ ।
મયા દૃષ્ટં મહાદેવ કિમભીષ્ટમતઃ પરમ્॥ ૯૦॥
યન્મૌનિમાનસસરોહંસભૂતં પદામ્બુજમ્ ।
મયા દૃષ્ટં મહાદેવ કિમભીષ્ટમતઃ પરમ્॥ ૯૧॥
યદનાયાસેન મોક્ષાય કલ્પતે પદપઙ્કજમ્ ।
તત્તે દૃષ્ટં મહાદેવ કિમભીષ્ટમતઃ પરમ્॥ ૯૨॥
પૂર્ણા મનોરથાઃ સર્વે યણ્પદદ્વન્દ્વન્દર્શનાત્ ।
તત્તે દૃષ્ટં મહાદેવં કિમ્મભીષ્ટમતઃ પરમ્॥ ૯૩॥
ધન્યં મમ કુલં જાતં યત્પદદ્વન્દ્વદર્શનાત્ ।
કૃતાર્થોઽસ્મિ કૃતાર્થોઽસ્મિ મહાદેવ કૃપાનિધે॥ ૯૪॥
મચ્ચિત્તભ્રમરો નિત્યમસ્મિંસ્ત્વત્પદપઙ્કજે   ।
યથા તિષ્ઠતિ દેવેશ તથા કુરુ મહેશ્વર॥ ૯૫॥

અસ્ય દેહસ્યાવસાને મોક્ષપાત્રં કુરુષ્વ મામ્ ।
ન ત્વદન્યો મોક્ષહેતુરિતિ વેદા વદન્તિ યત્॥ ૯૬॥
॥ ઇતિ શિવરહસ્યાન્તર્ગતે અત્રિકૃતા શિવચરણવન્દના સમ્પૂર્ણા॥
-॥ શ્રીશિવરહસ્યમ્ ઉગ્રાખ્યઃ સપ્તમાંશઃ । અધ્યાયઃ ૧૪ । ૮૫-૯૬॥

- .. shrIshivarahasyam ugrAkhyaH saptamAMshaH . adhyAyaH 14 . 85-96 ..

Notes:

Ṛṣi Atriઋષિ અત્રિ expresses the gratification that he is experiencing at having witnessed the
Presence of Śiva શિવ and pays obeisance to His Feet - Caraṇadvandva ચરણદ્વન્દ્વ Ṛṣi Atri

ઋષિ અત્રિ then beseeches Śiva શિવ to bestow upon him the Liberation i.e. Mokṣa મોક્ષ when

he leaves his mortal coil.

